
					இப்பக்கம் மெய்ப்பு பார்க்கப்படவில்லை
京釜演 நினைவுக் குமிழிகள்-3
போய்க் கொண்டிருந்தார். இப்படி ஒரு சிலரின் நட்பையும் இழந்தேன். இதுவும் இறையருள் போலும் என்று எண்ணி வாளா இருந்து விடுவேன். இதற்குமேல் என்னால் ஒன்றும் செய்ய முடியவில்லை. இதன் பிறகு கருப்பண்ணன் கொடுமுடியிலுள்ள ஓர் உயர்நிலைப் பள்ளியில் தலைமை யாசிரியராகச் சேர்ந்தார் என்ற செய்தி கேட்டு மகிழ்ந்தேன். இப்போது ஒய்வுப் பெற்றிருப்பார்.
2. அழகப்பர் தொடக்கநிலைப் பள்ளி : அழகப்பர் மாதிரி உயர்நிலைப் பள்ளி தொடங்கப் பெற்ற பிறகு இப்படி ஒரு தொடக்கநிலைப் பள்ளியின் அவசியத்தை உணர்ந்தது நிர்வாகம். அழகப்பர் நிறுவனங்களில் பணி யாற்றும் ஊழியர்களின் பிள்ளைகட்கும் அழகப்பர் கல்லூரி வளாகத்திற்கு அருகிலுள்ள கப்பிரமணியபுரத்தில்
வாழும் மக்களின் பிள்ளைகட்கும் வசதியாக ஒரு தொடக்கநிலைப் பள்ளி (1 முதல் 5 வகுப்பு வரை) தொடங்கப் பெற்றது. இதற்குத் திருநெல்வேலி
மாவட்டத்தைச் சேர்ந்த சரசுவதி என்ற பெயருடைய இடைநிலை பயிற்சி பெற்ற பெண்ணைத் தலைமை யாசிரியையாக நியமித்தது நிர்வாகம். இப் பெண் பணியைப் பரமன் அளித்தது என்று கருதிப் பணியாற்றிய தால் இவர் காலத்தில் பள்ளி பெரும் புகழ் பெற்றது. நான் திருப்பதி சென்று சில ஆண்டுகள் கழிந்த பின் இவர் திருமணம் செய்து கொண்டு திருநெல்வேலிக் கருகிலுள்ள சங்கர் சீமைக் காரைத் தொழிற்சாலைப் (Sankar Cement Factory) பள்ளியில் சாதாரண ஆசிரியையாகப் போய் சேர்த்து விட்டதாக அறிந்தேன்.
3. அழகப்பர் முன்னேற்பாட்டுப் பள்ளி: (Preparatory School) புதிய புதிய கல்வி நிறுவனங்கள் தோன்றிக் கொண்டே இருந்தமையால் ஆசிரியர்களின் தொகையும் கணிசமாக உயர்ந்து கொண்டே போயிற்று. பல்வேறு பருவநிலைகளில் ஆசிரியர்கள் பிற ஊழியர்கள் இவர்கள்

		 இப்பக்கம் கடைசியாக 9 ஆகத்து 2018, 11:22 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

